GRADE 8: TRENDS IN INTERNATIONAL MATHEMATICS AND SCIENCE STUDY (TIMSS) 2011 PARENT/GUARDIAN NOTIFICATION LETTER in HAITIAN-CREOLE

See NOTE TO SCHOOL PERSONNEL on English version of the Parent/Guardian Notification Letter for directions on how to modify this letter prior to its distribution.
The letter must be dated, signed, and placed on school letterhead.
[Insert School Letterhead]
[Insert Date]
Chè Paran/Gadyen Legal:

Nou kontan pou anonse ou yo te chwazi lekòl nou an pou patisipe nan Tandans nan Etid Entènasyonal nan Matematik ak Syans (TIMSS) 2011. TIMSS se yon evalyasyon ak yon pwojè rechèch entènasyonal ki kreye pou teste pèfòmans elèv ki nan eta Florid yo parapò avèk lòt elèv ki nan peyi a ak nan lòt peyi toupatou nan lemonn.  Elèv nou chwazi pou evalyasyon an ap reprezante anpil lòt elèv, kidonk patisipasyon yo trè enpòtan.  Alòske TIMSS pa yon evalyasyon obligatwa, rezilta ki sòti nan evalyasyon sa a ap sèvi pou amelyore edikasyon elèv yo, epitou rezilta yo ap pèmèt eta Florid konpare siksè akademik elèv yo nan matematik ak nan syans sou plan entènasyonal.  Nou ankouraje ak apresye patisipasyon chak elèv nou chwazi.  

Nan lekòl nou an, nou bay TIMSS nan [insert date] epi elèv yo ap pran apeprè de (2) èdtan pou fè li.  Nou [pral/te] chwazi yon echantiyon elèv klas 8yèm ane owaza pou evalyasyon an, epitou pitit ou [kapab fè/fè] pati nan echantiyon an.  Tout repons evalyasyon an konfidansyèl epi nou p ap rapòte rezilta yo ba oswa konsènan chak elèv oswa chak lekòl.  Sa vle di non elèv k ap patisipe nan TIMSS pa endike sou okenn dokiman evalyasyon k ap sòti nan lekòl la, epitou patisipasyon pitit ou p ap afekte nan okenn fason nòt li oswa pwogrè li.  

Pou kapab prezante yon vizyon konplè nan edikasyon, genyen kesyon jeneral ki fè pati nan evalyasyon TIMSS la tou.  Yo poze elèv yo kesyon sou eksperyans yo nan lekòl, nan fòmasyon yo, ak nan matyè pwofesè yo anseye nan salklas yo.  Kesyon sa yo pa konsène santiman oswa atitid pèsonèl.  Elèv yo kapab pa reponn nenpòt kesyon oswa nenpòt pati yo pa ta vle reponn nan evalyasyon an.  Si ou pa ta vle pou pitit ou patisipe nan evalyasyon TIMSS lan, tanpri ekri [insert name and title of individual to be contacted], [insert deadline for notification], anvan dat [insert deadline for notification].
W ap jwenn fèy rezime nan anvlòp la ki endike kèk enfòmasyon jeneral nan TIMSS. Fèy rezime a eksplike ou tou kisa chak elèv nou chwazi pou patisipe ap gen pou fè, epitou li bay yon nimewo telefòn ak imèl pou kontak kote ou kapab jwenn repons pou nenpòt kesyon ou ta ka genyen konsènan evalyasyon entènasyonal enpòtan sa a.

[Closing]

Enfòmasyon Sou Tandans nan Etid Entènasyonal nan Matematik ak Syans (TIMSS) 

pou Paran yo

Nan mwa avril ak me 2011, lekòl pitit ou ap fè yon sèl ak lekòl ki toupatou Ozetazini ak nan lemon pou patisipe nan TIMSS, Tandans nan Etid Entènasyonal nan Matematik ak Syans (TIMSS). Yo te chwazi lekòl yo owaza pou reprezante lekòl peyi a, epitou nan chak lekòl, yo te chwazi elèv klas 8yèm ane yo owaza pou reprezante elèv klas 8yèm ane peyi a ak eta Florid. Pitit ou fè pati elèv klas 8yèm ane nou chwazi nan lekòl sa a pou patisipe nan TIMSS.
Kisa TIMSS ye?

TIMSS se yon evalyasyon entènasyonal ki evalye aprantisaj elèv yo nan matematik ak nan syans. Chak kat (4) ane depi 1995, TIMSS prezante tandans mondyal nan dokiman nan konesans elèv klas 8yèm ane yo. Sant Nasyonal pou Estatistik sou Edikasyon (NCES) nan Depatman Edikasyon Etazini sipòte patisipasyon Etazini nan TIMSS. Ansanm avèk plis pase 60 lòt peyi, Etazini ap patisipe nan sik 2011 lan senpleman jan nou te fè sa nan ane 1995, 1999, 2003 ak 2007. Patisipasyon nan etid sa a volontè.  Pou premye fwa, nòt pou nivo eta pou Florid ap disponib.
Kisa ki gen pou fèt?

Ant mwa avril ak mwa me 2011, ekip TIMSS ap vizite lekòl la epi l ap bay yon evalyasyon ki genyen ladan kesyon matematik ak kesyon syans. Evalyasyon an ap pran apeprè dezèdtan avèk kèk pòz ant chak seksyon. Y ap poze elèv yo kèk kesyon tou sou pwòp tèt yo ak sou eksperyans edikasyonèl yo nan yon kesyonè k ap pran 20 a 30 minit pou reponn.
Ki avantaj ki genyen?

Peyi a annantye ap jwenn benefis nan kontribisyon lekòl pitit ou fè pou deskripsyon nasyonal sou sa elèv klas 8yèm ane yo konnen nan matematik ak nan syans, ak fason yo konpare avèk elèv klas 8yèm ane yo nan lemonn. Lekòl yo ap jwenn avantaj tou, paske nou ofri chak lekòl yon rapò sou fason lekòl te bay pèfòmans nan evalyasyon an. Finalman, epi sètènman pa dènye a, elèv yo ap resevwa yon ti kado kòm yon prèv apresyasyon.
Kimoun ki bay TIMSS?

Se ekip ki fòme nan Westat ki bay tout evalyasyon an. Westat se yon òganizasyon rechèch ki gen kontra avèk NCES Depatman Edikasyon Etazini.

Tout enfòmasyon nou rasanble yo rete konfidansyèl nèt, dapre egzijans lalwa. NCES gen otorizasyon pou fè etid sa a dapre Lwa 2020 sou Refòm nan Syans Edikasyonèl )Lwa Piblik 107-279, Seksyon 153). Dapre lalwa, yo kapab itilize enfòmasyon lekòl yo, ekip la ak elèv yo bay sèlman pou objektif estatistik epitou yo pa kapab divilge oswa itilize fòm ki kapab idantifye elèv yo pou okenn lòt objektif (Lwa Piblik 107-279, Seksyon 183 ak Tit V, sou tit A Lwa 2002 E-Government [P.L. 107-347]). Elèv yo ak lekòl yo p ap janm idantifye nan okenn rapò. Tout estatistik ki rapòte yo gen pou wè ak eta yo chwazi Ozetazini kòm yon ansanm.
Ki kote mwen ka chèche plis enfòmasyon sou TIMSS?

W ap jwenn plis enfòmasyon sou sit wèb TIMSS nan http://nces.ed.gov/timss/ oswa nan http://timss.bc.edu/. Oswa si ou ta renmen kontakte yon manm pèsonèl la dirèkteman, tanpri pa ezite rele liy dirèk TIMSS nan nimewo 888-369-5033 oswa imèl nou nan TIMSS-PIRLS@westat.com.

